
ᐊᑕᐅᓯᐅᖃᑎᒌᑦ ᒐᕙᒪᒃᑯᑦ

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

ᓄᓇᕗᒥᐅᑦ ᒐᕙᒪᖃᖅᐳᑦ, ᐊᐅᓚᓂᖃᖅᖢᑎᒃ ᑲᓇᑕᒥ ᒪᓕᒐᓕᐅᕐᕕᒡᔪᐊᑉ ᓂᕈᐊᕐᕕᖃᕈᓐᓇᕐᓂᕐᒧᑦ ᑐᙵᕕᖏᓐᓂᒃ.  
ᓄᓇᕗᒥᐅᓕᒫᑦ ᓂᕈᐊᒐᒃᓴᙳᕋᓱᒍᓐᓇᖅᑐᐃᓐᓇᐅᕗᑦ ᑭᓱᓕᕆᕝᕕᓕᖕᒧᑦᓴᐊᒻᒪ ᓂᕈᐊᕈᓐᓇᖅᐳᑦ ᒪᓕᒐᓕᐅᖅᑎᓂᒃ 
ᐃᓛᒃᑰᖅᑕᕐᓗᒋᑦ ᑲᑎᙵᔪᓂᐅᙱᑦᑐᖅ. 

ᐃᓄᐃᑦ ᓂᕈᐊᕌᓪᓚᓚᐅᖅᑎᓪᓗᒋᑦ, ᒪᓕᒐᓕᐅᖅᑎᑦ ᑲᑎᓲᖑᕗᑦ ᓯᕗᓕᖅᑎᒃᓴᒥᒃ ᓂᕈᐊᖅᖢᑎᒃ ᓇᓕᐊᖕᓂᑐᐃᓐᓇᖅ 
ᓂᕈᐊᖅᑕᐅᓯᒪᔪᒥᒃ ᒪᓕᒐᓕᐅᖅᑎᙳᖅᑐᓂᒃ.  ᒥᓂᔅᑕᓂᒃ ᓂᕈᐊᖅᐸᒃᑭᓪᓗᑎᒃ, ᓯᕗᓕᖅᑎᐅᓪᓗ ᐱᔭᒃᓴᖅᑖᖅᑎᑉᐸᒃᖢᓂᒋᑦ. 
ᒐᕙᒪᒃᑯᑦ ᓯᕗᓪᓕᐅᑎᔪᒪᔭᖏᑦ ᐋᖅᑭᒃᓱᖅᑕᐅᓲᖑᕗᑦ ᒥᓂᔅᑕᓄᑦ ᐊᒻᒪ ᒪᓕᒐᓕᐅᖅᑎᓄᑦ ᑐᙵᕕᒋᔭᐅᓪᓗᑎᒃ ᐱᔾᔪᑕᐅᔪᑦ 
ᓇᓗᓇᐃᖅᑕᐅᓯᒪᔪᑦ ᓂᕈᐊᕐᓇᒥ.

ᐊᑕᐅᓯᐅᖃᑎᒌᑦ ᒐᕙᒪᒃᑯᑦ ᐃᑲᔪᖅᓯᔭᐅᒋᐊᓕᐹᓘᖕᒪᑕ ᑐᒃᓯᕌᕆᔭᖏᓐᓄᑦ. ᓯᕗᓪᓕᖅᑎ ᒥᓂᔅᑕᐃᓪᓗ ᐃᓱᒪᒋᔭᖃᓯᐅᑎᒋᐊᓖᑦ 
ᐊᐅᓚᔾᔭᒋᐊᕈᑎᖃᕐᓗᑎᓪᓗ ᒪᓕᒐᓕᐅᖅᑎᓄᑦ ᐃᓱᒫᓘᑕᐅᔪᓂᒃ ᒪᓕᒐᒃᓴᓕᕆᑎᓪᓗᒋᑦ ᑮᓇᐅᔭᖅᑑᑎᒃᓴᓂᒡᓗ.

ᐊᐅᓚᓂᐅᔪᖅ ᑲᑎᑎᑦᑎᔪᖅ ᑐᙵᕕᐅᔪᓂᒃ ᐃᓱᒪᖅᓱᕐᓇᖅᑐᒃᑯᑦ ᐊᒻᒪᓗ ᐃᓄᐃᑦ ᐃᓅᓯᕐᒧᑦ ᐊᑐᖁᑎᒋᔭᖏᓐᓂᒃ 
ᐃᓚᐅᑎᑦᑎᓂᕐᒧᑦ, ᓯᕗᓕᖅᑎᐅᑦᑎᐊᕐᓂᕐᒧᑦ ᐊᒻᒪᓗ ᑭᐅᔪᓐᓇᑦᑎᐊᕐᓂᕐᒧᑦ. ᓄᓇᕗᒥᐅᑦ ᐱᓕᕆᖃᑎᖃᖅᐳᑦ ᓄᓇᑦᓯᐊᕐᒥᐅᓂᒃ, 
ᐅᔾᔨᕐᓇᖅᑐᒥᑦᑕᐅᖅ ᓄᓇᖃᖅᑳᖅᓯᒪᔪᓂᒃ ᑐᙵᕕᖃᕆᓪᓗᑎᒃ ᒐᕙᒪᖏᓐᓄᑦ.

ᐃᓄᐃᑦ ᖃᐅᔨᒪᔭᑐᖃᖏᑦ
ᒐᕙᒪᒃᑯᑦ ᒪᓕᒐᖃᖅᐳᑦ 8−ᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᑭᒧᐊᒍᑎᒃᓴᑦ ᑐᙵᕕᖕᓂᒃ. ᐃᓄᐃᑦ ᖃᐅᔨᒪᓂᑐᖃᖏᑦ 
ᑭᒡᒐᖅᑐᐃᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐱᒻᒪᕆᐅᒋᔭᖏᓐᓂᒃ. 

 ᑐᑭᒧᐊᒍᑕᐅᖕᒪᑕ ᒐᕙᒪᒃᑯᓐᓄᑦ ᐃᓱᒪᓕᐅᕆᓂᐊᖅᑎᓪᓗᒋᑦ, ᐊᑐᐊᒐᓕᕆᑎᓪᓗᒋᑦ ᐊᒻᒪ ᒪᓕᒐᓕᕆᑎᓪᓗᒋᑦ ᐱᒻᒪᕆᐊᓗᖕᓂᒃ, 
ᐱᐅᓯᕐᒥᒃ ᐊᒻᒪ ᐊᔪᕈᓐᓃᖅᓴᖅᑕᐅᓲᓂᒃ ᓄᓇᕗᒻᒥ ᐃᓄᐃᑦ ᐅᓄᓛᖑᑎᓪᓗᒋᑦ. 

ᐃᓚᓕᐅᑎᓪᓗᒋᑦ ᑖᒃᑯᐊ ᑐᙵᕖᑦ ᖃᐅᑕᒫᑦ ᐊᐅᓚᑦᑎᔾᔪᑎᓄᑦ ᓄᓇᕗᒻᒧᑦ ᐊᒃᓱᕈᕐᓇᖅᑐᒻᒪᕆᐊᓘᕗᖅ, ᑭᓯᐊᓂ 
ᐊᔪᕈᓐᓃᖅᓴᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᕌᒐᐅᖕᒪᑦ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓵᓗᖏᓐᓄᑦ.


